
༄།	དཔལ་ལྡན་འབྲུག་པའི་ཁྲིམས་ཀྱི་འདུན་ས།
ROYAL COURT OF JUSTICE
[bookmark: _GoBack]འཁྲུན་ཆོད་ཨང་༼ཆེ་མཐོ་༢༠༢༢-༡༣༢༽	   འབྲི་ཤོག་བདུན་ཅུ་པ།༼ཨེཆ་-༧༠༽
 				     མཐོ་གཏུགས་ཞི་རྩོད་འཁྲུན་ཆོད།

࿐	  ད་ལན༑	ཐིམ་ཕུག་ཞི་རྩོད་ཁྲིམས་ཁྲིའི་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སར་ རྩོད་འཛིན་ཨང་༼ཆེ་མཐོ་༢༠༢༢-༥༦༽ ཅན་མར་ སྤྱི་ཚེས་༢༢.༣.༢༠༢༢ ལུ་བཀོད་གྲུབ།

	རྩོད་རྩ།						མཐོ་གཏུགས་པ་རྩོད་ཟླ།
ངོ་མིང་ 	: ཨྱོན་ལྷ་མོ། 	ངོ་མིང་	: ཡེ་ཤེས་སྒྲོལ་མ།
ཕོ/མོ།	: མོ།		ཕོ/མོ།	: མོ།
སྐྱེས་ཚེས་	: ༡༩༦༧		སྐྱེས་ཚེས་	: ༡༩༧༤
མི་ཁུངས་ལག་ཁྱེར་ཨང་	: ༡༡༤༠༢༠༠༠༣༥༩	མི་ཁུངས་ལག་ཁྱེར་ཨང་	: ༡༡༤༠༡༠༠༠༡༠༩༢
ཕ་/མ་མིང་      	: ཚེ་འདས་སངས་རྒྱས།	ཕ་/མ་མིང་	: ཚེ་འདས་ཟླ་བ་སངས་རྒྱས།
ཁྲམ་ཨང་	: ༡༡༡	 	ཁྲམ་ཨང་	: ༡༦
གུང་ཨང་	: ཕ-༡-༣༧	གུང་ཨང་	: ཐ-༨-༩༦
གཡུས་	: སྔགས་པའི་ཕུག	གཡུས་		: སེབ་ཏོ་ཁ། 
རྒེད་འོག་	: ལྕང་།	རྒེད་འོག་	: བརཔ། 
རྫོང་ཁག་	: ཐིམ་ཕུག	རྫོང་ཁག་	: སྤུ་ན་ཁ།
ལས་འགན་	: སྒེར་སྡེ།	ལས་འགན་	: སོ་ནམ་པ།      
རྒྱབ་མི་/ངོ་ཚབ་	: བསོད་ནམས་རྡོ་རྗེ།	རྒྱབ་མི་/ངོ་ཚབ་	: ལས་སྐྱིད་ཚེ་རིང་།


           
རྩོད་དོནཿ ས་དང་ཁྱིམ་གྱི་རིན་དངུལ་སྐོར།
༡༽	རྩོད་གཞི་ངོ་སྤྲོད།
མཐོ་གཏུགས་པ་ རྩོད་ཟླ་ཡེ་ཤེས་སྒྲོལ་མ་གི་ངོ་ཚབ་ངོམ་ལས་སྐྱིད་ཚེ་རིང་དང་ རྩོད་རྩ་ཨྱོན་ལྷ་མོའི་ངོ་ཚབ་ངོམ་བསོད་ནམས་རྡོ་རྗེ་ རྩ་ཕན་གཉིས་ཀྱི་བར་ན་ རྩོད་དོན་ ས་དང་ཁྱིམ་གྱི་རིན་དངུལ་སྐོར་ལས་ རྩོད་གཞི་ཐིམ་ཕུག་ཞི་རྩོད་ཁྲིམས་ཁྲིའི་ཁྲིམས་ཀྱི་འདུན་སར་ཐུག་སྟེ་ ཁྲིམས་འདུན་ནས་དབྱེ་དཔྱད་མཛད་དེ་ འཁྲུན་ཆོད་གནང་མི་འདི་ལུ་ རྩོད་ཟླའི་ངོ་ཚབ་ལས་སྐྱིད་ཚེ་རིང་ལུ་ཁེ་རྒུད་མ་བཏུབ་པར་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་ཀྱི་འདུན་སར་མཐོ་གཏུགས་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ།


༢༽	སྙན་གསན།
	༢.༡	སྟ་གོན་སྙན་གསན།			སྤྱི་ཚེས་༣༠.༣.༢༠༢༢ ལུ།
༢.༢	ཐོག་མའི་བརྗོད་དོན།			སྤྱི་ཚེས་༡.༤.༢༠༢༢ ལུ།
༢.༣	མཐའ་བསྡོམས་འདྲི་གླེང་།		སྤྱི་ཚེས་༡༠.༥.༢༠༢༢ ལུ།


༣༽	དབྱེ་བཤེར།
༣.༡	བཤེར་ཡིག་ཕུལ་མི་དེ་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༣༡.༢ པ་ལས་མ་འགལ་བ།
	༣.༢	ཐིམ་ཕུག་རྫོང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཐིམ་ཕུག་༢༡-༡༦༦༩༽ སྤྱི་ཚེས་༣༠.༡༢.༢༠༢༡ ཅན་མ།




༤༽	མཐོ་གཏུགས་ཞིབ་བཤེར། ༼དག་བཅོས་མེད་པར་འདྲ་བཤུས༽
༤.༡	མཐོ་གཏུགས་པ་ རྩོད་ཟླ་ཡེ་ཤེས་སྒྲོལ་མའི་ངོ་ཚབ་ངོམ་ལས་སྐྱིད་ཚེ་རིང་གིས་ རྩོད་ཉོག་དེའི་སྐོར་ལས་ སྤྱི་ཚེས་༣༠.༣.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ཡིག་ སྤྱི་ཚེས་༡༢.༡.༢༠༢༢ ཅན་མའི་ནང་གསལ།

༤.༢	རྩོད་རྩ་ཨྱོན་ལྷ་མོའི་ངོ་ཚབ་བསོད་ནམས་རྡོ་རྗེ་གིས་ རྩོད་ཉོག་དེའི་སྐོར་ལས་ སྤྱི་ཚེས་༡.༤.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ལན་ སྤྱི་ཚེས་༡.༤.༢༠༢༢ ཅན་མའི་ནང་གསལ།

༥༽	མཐོ་གཏུགས་རྩོད་ཉོག
༥.༡	མཐོ་གཏུགས་པ་ རྩོད་ཟླ་ཡེ་ཤེས་སྒྲོལ་མ་གིས་ རྩོད་རྩ་ཨྱོན་ལྷ་མོ་ལས་ ས་ཆ་དང་སྦྲགས་ཏེ་ སྒྲིང་ཁྱིམ་ཐོག་ཚད་༢ སྦེ་མི་འདི་ རིན་གོང་དངུལ་ཀྲམ་༡༧,༤༠༠,༠༠༠/-༼ས་ཡ་བཅུ་བདུན་དང་བཞི་འབུམ༽ ཐམ་པའི་ཐོག་ལས་ ད་ཚུན་ དངུལ་ཀྲམ་༡༦,༣༠༥,༡༦༧/-༼ས་ཡ་བཅུ་དྲུག་དང་སུམ་འབུམ་ལྔ་སྟོང་ཆིག་བརྒྱ་རེ་བདུན༽པོ་སྤྲོད་ཚར་བའི་ལྷག་ལུས་ དངུལ་ཀྲམ་༡,༠༩༤,༨༣༣/-༼ས་ཡ་གཅིག་དང་དགུ་ཁྲི་བཞི་སྟོང་བརྒྱད་བརྒྱ་སུམ་ཅུ་སོ་གསུམ༽པོ་ལས་འགལ་སྤྲོད་དགོཔ་མེད་རུང་ ཐོག་མ་ཁྲིམས་འདུན་ནས་ རིན་གོང་ལྷག་ལུས་དངུལ་ཀྲམ་༥,༡༦༥,༤༣༣/-༼ས་ཡ་ལྔ་དང་ཆིག་འབུམ་དྲུག་ཁྲི་ལྔ་སྟོང་བཞི་བརྒྱ་སུམ་ཅུ་སོ་གསུམ༽པོ་སྤྲོད་དགོས་པར་ འཁྲུན་ཆོད་གནང་མི་ལུ་ཁེ་རྒུད་མ་བཏུབ་ལས་མཐོ་གཏུགས་ཞུ་བ་ཕུལ་ཡོད་མི་འདི་ ངོས་ལེན་ཡོད་མེད། 

༦༽	ཁྲིམས་ཁྲིའི་བསྐྱར་ཞིབ་བཅུད་དོན།
༦.༡༽	གོང་གསལ་ རྩོད་ཉོག་རིམ་ཨང་༥.༡ པའི་བཅུད་དོན་ འདིར་ཁྲིམས་འདུན་ལས་བསྐྱར་ཞིབ་མཛད་པའི་སྐབས་ མཐོ་གཏུགས་པ་རྩོད་ཟླ་ཡེ་ཤེས་སྒྲོལ་མ་དང་ རྩོད་རྩ་ཨྱོན་ལྷ་མོ་ རྩ་ཕན་གཉིས་ཀྱིས་བར་ ས་དང་ཁྱིམ་ཉོ་བཙོངས་ལས་བརྟེན་པའི་གན་རྒྱ་ སྤྱི་ཚེས་༥.༦.༢༠༡༩ ཅན་མ་དེ་ཉིད་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༣༥ དང་ འབྲུག་གི་འགན་འཛིན་བཅའ་ཁྲིམས་དོན་ཚན་༡༦ པའི་དགོངས་དོན་ཚུ་དང་འཁྲིལ་ ཆ་གནས་ཅན་གྱི་ཡིག་ཐོག་གན་རྒྱ་ཡིན་པར་ངོས་ལེན་མཛད་ཡོདཔ་མ་ཚད་ རྩོད་རྩ་ཨྱོན་ལྷ་མོའི་མིང་ཐོག་ ཐིམ་ཕུག་རྫོང་ཁག་ ལྕང་རྒེད་འོག་ ཁྲམ་ཨང་༢༡༦ བཟའ་ཚང་ས་ཆ་ སའི་ཨང་CHG-458 སའི་དབྱེ་བ་སྐམ་ཞིང་ སའི་མིང་སྔགས་པའི་རོང་ཆུ་ལུ་ ས་ཆ་ཨེ་དྲིས་༠.༡༥༠ དང་ ས་ཆ་འདི་གི་གདོང་ཁར་ ཁྲམ་ཨང་༡༡༡ སའི་ཨང་CHG-459 སའི་དབྱེ་བ་ཁྱིམ་ས་ སའི་མིང་སྔགས་པའི་རོང་ཆུ་ལུ་ ས་ཆ་ཨེ་དྲིས་༠.༠༤༨ ནང་སྒྲིག་ཁྱིམ་ཐོག་ཚད་༢ བཅས་ ས་ཁག་༢ དང་ སྒྲིང་ཁྱིམ་ཐོག་ཚད་༢ སྦེ་མི་ལུ་རིན་གོང་དངུལ་ཀྲམ་༡༧,༤༠༠,༠༠༠/-༼འབུམ་ཆིག་བརྒྱ་བདུན་ཅུ་དོན་བཞི༽ཐམ་པ་སྦེ་ཉོ་བཙོངས་འཐབ་ཡོད་པར་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༨༠ པའི་དགོངས་དོན་ལྟར་ རྩ་ཕན་གཉིས་ནས་ངོས་ལེན་འབད་ཡོད། དེ་མ་ཚད་ འདིར་ཁྲིམས་འདུན་ལུ་ སྙན་གསན་མཛད་པའི་སྐབས་སུ་ རྩ་ཕན་གཉིས་ཀྱིས་ཁ་ཐུག་ལས་ རང་སོའི་དངུལ་སྤྲོད་ལེན་འབད་ཡོད་པའི་ཐོ་ཡིག་ གཤམ་འཁོད་ཐིག་ཁྲམ་ལྟརཿ


	ཨང་
	སྤྱི་ཚེས་
	དངུལ་ཀྲམ་
	རྩོད་རྩ་(Seller)
	མཐོ་གཏུགས་པ་ རྩོད་ཟླ་(Buyer)
	སྒྲུབ་བྱེད་(Evidence)

	༡
	༥.༦.༢༠༡༩
	༤,༠༠༠,༠༠༠
	
	
	Kinzang Dechen (witness) Paid through cheque No-4482

	༢
	༥.༧.༢༠༡༩/ ༩.༡.༢༠༢༠
	༥༠,༠༠༠+༡༠༠,༠༠༠=༡༥༠,༠༠༠
	
	
	Money receipt

	༣
	༢༦.༧.༢༠༡༩
	༥༠༠,༠༠༠
	
	
	Money receipt

	༤
	༢༢.༨.༢༠༡༩
	༡,༠༠༠,༠༠༠
	
	
	Money receipt

	༥
	༦.༩.༢༠༡༩
	༡,༠༠༠,༠༠༠
	
	
	Money receipt

	༦
	༡༧.༩.༢༠༡༩
	༣,༠༠,༠༠༠
	
	
	Money receipt

	༧
	༣.༡༠.༢༠༡༩
	༢༨༠,༠༠༠
	
	
	Money receipt

	༨
	༡༡.༡༠.༢༠༡༩
	༢༠,༠༠༠
	
	
	MBOB receipt

	༩
	༥.༡༡.༢༠༡༩
	༡༠,༠༠༠
	
	
	MBOB receipt

	༡༠
	༨.༡༡.༢༠༡༩
	༡༠,༠༠༠
	
	
	MBOB receipt

	༡༡
	༡༨.༡༡.༢༠༡༩
	༢༠,༠༠༠
	
	
	MBOB receipt

	༡༢
	༢༢.༡༡.༢༠༡༩
	༣,༠༠༠
	
	
	Money receipt

	༡༣
	༢༩.༡༡.༢༠༡༩
	༤༠༠,༠༠༠
	
	
	Paid for RICBL overdue (receipt)

	༡༤
	༢༣.༡༢.༢༠༡༩
	༣༠,༠༠༠
	
	
	MBOB receipt

	༡༥
	༡༣.༢.༢༠༢༠
	༥༠,༠༠༠
	
	
	Money receipt

	༡༦
	༡༠.༣.༢༠༢༠
	༢༠,༠༠༠
	
	
	MBOB receipt

	༡༧
	༢༧.༣.༢༠༢༠
	༨༠,༠༠༠
	
	
	MBOB receipt

	༡༨
	༢.༤.༢༠༢༠
	༢༥,༦༠༠
	
	
	Electricity bill receipt paid by Yeshi Dema

	༡༩
	༣.༡༠.༢༠༢༠
	༥༠,༠༠༠
	
	
	MBOB receipt

	༢༠
	༤.༡༠.༢༠༢༠
	༥༠,༠༠༠
	
	
	MBOB receipt

	༢༡
	༡༢.༡༠.༢༠༢༠
	༧༢,༠༠༠
	
	
	MBOB receipt

	༢༢
	༢༩.༡༠.༢༠
	༡༠༠,༠༠༠
	
	
	Money receipt

	༢༣
	༡༩.༢.༢༠༢༡
	༥༠,༠༠༠
	
	
	MBOB receipt

	༢༤
	༤.༣.༢༠༢༡
	༥༠,༠༠༠
	
	
	MBOB receipt

	༢༥
	༢༢.༥.༢༠༢༡
	༡༥༠,༠༠༠
	
	
	MBOB receipt

	༢༦
	
	༡,༨༨༤,༥༦༧
	
	
	RICBL loan transferred

	
	Total:
	༡༠,༣༠༥,༡༦༧/-
	
	
	


	
གོང་འཁོད་ ས་དང་སྒྲིང་ཁྱིམ་གྱི་རིན་གོང་དངུལ་ཀྲམ་༡༧,༤༠༠,༠༠༠/-༼འབུམ་ཆིག་བརྒྱ་བདུན་ཅུ་དོན་བཞི༽ཐམ་པའི་ཐོག་ལས་ ད་ཚུན་ རྩོད་ཟླ་ཡེ་ཤེས་སྒྲོལ་མ་གིས་དངུལ་ཀྲམ་༡༠,༣༠༥,༡༦༧/-༼འབུམ་ཆིག་རྒྱ་གསུམ་དང་ལྔ་སྟོང་ཆིག་བརྒྱ་དྲུག་ཅུ་རེ་བདུན༽ཐམ་པ་སྤྲོད་ཚར་ཡོད་མི་འདི་ རྩ་ཕན་གཉིས་ཆ་རའི་ཁ་ཐུག་ལས་ ངོས་ལེན་འབད་ཡོདཔ་ཨིན་རུང་ ལྷག་ལུས་དངུལ་ཀྲམ་༧,༠༩༤,༨༣༣/-༼འབུམ་བདུན་ཅུ་དང་དགུ་ཁྲི་བཞི་སྟོང་བརྒྱད་བརྒྱ་སོ་གསུམ༽ཐམ་པ་ས་ཆ་ཉོ་མི་འདི་གིས་སྤྲོད་དགོ་པའི་རྩིས་བཀོད་དེ་འདུག་རུང་ འདི་ལུ་ཁྲིམས་འདུན་ལས་དབྱེ་ཞིབ་མཐིལ་ཕྱིན་མཛད་ཡོད།  

༦.༢	རྩོད་རྩ་ཨྱོན་ལྷ་མོའི་ངོ་ཚབ་ངོམ་བསོད་ནམས་རྡོ་རྗེ་གིས་ཞུ་མི་ནང་ དངུལ་ལྷག་ལུས་མ་ཐོབ་ལས་རང་གནང་བ་མེད་པར་ ས་ཁྲམ་སྤོ་སོར་འབད་ནུག་ཟེར་ཞུ་བའི་ཐད་དུ་ ཁྲིམས་འདུན་ལས་དབྱེ་ཞིབ་མཛད་སྐབས་ སྔོན་ ས་ཁྲམ་སྤོ་སོར་འབད་བའི་སྐབས་ སའི་བཅའ་ཁྲིམས་༢༠༠༧ ཅན་མའི་དགོངས་དོན་བཞིན་ ས་ཁྲམ་སྤོ་སོར་འབད་འདུག་པའི་ཁྲིམས་འདུན་ལས་མཁྱེན་གསལ་འབྱུང་ཡོད། དེ་ཡང་ ས་ཁྲམ་སྤོ་སོར་འབད་བའི་སྐབས་ ནང་མི་བཟའ་ཚང་ མི་ངོམ་འཇིགས་མེད་ཡེ་ཤེས་རྡོ་རྗེ་དང་ འཇིགས་མེད་ཡེ་ཤེས་ཆོས་འཕེལ་ དེ་ལས་ འཇམ་དབྱངས་ཡེ་ཤེས་ཆོས་སྒྲོན་དང་ ཀརྨ་ཡེ་ཤེས་ཆོས་སྒྲོན་ དཔལ་ལྡན་ཡེ་ཤེས་བློ་གྲོས་ དེ་ལས་ བསོད་ནམས་རྡོ་རྗེ་ བཅས་ཀྱིས་ངོས་ལེན་འབད་འདུག་པ་མ་ཚད་ ས་ཆ་བཙོང་མི་ཨྱོན་ལྷ་མོ་ནས་ཀྱང་ངོས་ལེན་མཛད་འདུག་པའི་ཁར་ ས་གནས་གཞུང་གི་འགོ་ཁྲིདཔ་གིས་ངོས་ལེན་མཛད་དེ་འདུག། དེ་མ་ཚད་ རྫོང་ཁག་བདག་སྐྱོང་གིས་དེ་བཞིན་ ས་ཁྲམ་སྤོ་སོར་གྱི་ཡིག་སྣོད་ཆ་འཇོག་མཛད་དེ་ རྒྱལ་ཡོངས་ས་ཆ་ལྷན་ཚོགས་ཀྱིས་ཁ་ཐུག་ལས་ འབྲུག་གི་སའི་བཅའ་ཁྲིམས་༢༠༠༧ ཅན་མའི་དོན་ཚན་༥༧ པའི་དགོངས་དོན་བཞིན་ ས་ཁྲམ་སྤོ་སོར་འབད་ནུག། རྒྱུ་མཚན་འདི་ལས་བརྟེན་ རྩ་ཕན་བར་ནའི་འགན་ཡིག་ནང་དོན་བཀོད་པ་བཞིན་ མཐོ་གཏུགས་པ་དེ་གིས་ ལྷག་ལུས་མ་དངུལ་སྤྲོད་པ་མེད་ཚེ་ ས་ཁྲམ་སྤོ་སོར་འབད་དགོཔ་མིན་འདུག་པ་ལས་ ས་ཁྲམ་སྤོ་སོར་འབད་བའི་སྐབས་ གནང་བ་མེད་པར་སྤོ་སོར་འབད་འདུག་པའི་སྐོར་བཀོད་མི་འདི་དང་ ས་ཆ་ལྷན་ཚོགས་ལུ་བཀག་ཆའི་ཞུ་བ་སོགས་ཕུལ་ཡོད་པར་ཞུ་ཀྱང་ དེ་ལྟར་གྱིས་སྒྲུབ་བྱེད་གང་ཡང་མ་བྱུངམ་ལས་བདེན་པ་མིན་འདུག། ཨིན་རུང་ མཐོ་གཏུགས་པ་དེ་གིས་ ལྷག་ལུས་དངུལ་ཀྲམ་༡,༠༩༤,༨༣༣/-༼འབུམ་བཅུ་ཐམ་དང་དགུ་ཁྲི་བཞི་སྟོང་བརྒྱད་བརྒྱ་གྱ་གསུམ༽ ཐམ་པ་སྤྲོད་ནི་ཡོད་མི་ཁས་ལེན་ཕུལ་བ་ལྟར་ མཐོ་གཏུགས་པ་ ཡེ་ཤེས་སྒྲོལ་མ་གྱིས་ རྩོད་རྩ་ཨྱོན་ལྷ་མོ་ལུ་སྤྲོད་དགོས་པར་འཁྲུན་ཆོད་གནང་དགོཔ་འདུག །

༦.༣	འདིར་ཁྲིམས་ཁྲི་ལས་ ཐོག་མའི་ཁྲིམས་འདུན་ལས་གནང་བའི་འཁྲུན་ཆོད་བསྒྱུར་བཅོས་མཛད་དགོཔ་འབྱུང་མི་འདི་ཡང་ སྔོན་ རྩ་ཕན་བར་ན་ འགན་ཡིག་བཟོ་མི་འདི་བསྟར་སྤྱོད་གྲུབ་ཡོད་མེད་དབྱེ་བ་དཔྱད་དགོཔ་དང་ རྩ་ཕན་བར་ན་ ཁྲིམས་མཐུན་གྱི་འགན་ཡིག་བཟོ་ཚར་བའི་རྗེས་སུ་ དོན་ཚིག་བཀོད་མི་ཚུ་བསྟར་སྤྱོད་གྲུབ་དགོཔ་ལས་ འགན་ཡིག་དོན་ཚིག་འདི་ནང་་་“ད་རེས་གན་རྒྱ་བཟོ་བའི་ཉིནམ་ལུ་ རྩ་ཕན་དང་དཔང་པོ་འཛོམས་ཐོག་ དངུལ་ཡོངས་བསྡོམས་དངུལ་ཀྲམ་༡༠,༠༠༠,༠༠༠/-༼བྱ་བ་གཅིག༽ཐམ་པ་སྤྲོད་ཡོདཔ་དང་ ལྷག་ལུས་ དངུལ་ཀྲམ་༧,༤༠༠,༠༠༠/-༼འབུམ་བདུན་ཅུ་དོན་བཞི༽ཐམ་པ་ཁྲམ་སྤོ་སོར་འབད་ཚར་བའི་རྗེས་སུ་སྤྲོད་ནི་་་་”ཟེར་བཀོད་མི་འདི་ རྩ་ཕན་གཉིས་ཀྱིས་བསྟར་སྤྱོད་གྲུབ་ཡོད་མེད་དབྱེ་ཞིབ་མཛད་དགོཔ་ཨིན། རྒྱུ་མཚན་འདི་ལས་བརྟེན་ ས་ཁྲམ་སྤོ་སོར་སྐབས་ རང་སོའི་བློ་འདོད་ལྟར་ ཚུལ་མཐུན་ས་ཁྲམ་སྤོ་སོར་འབད་འདུག་པ་ལས་ སྔོན་ སྤྱི་ཚེས་༥.༦.༢༠༡༩ ཅན་མའི་འགན་ཡིག་གི་དོན་ཚིག་འདི་ བསྟར་སྤྱོད་གྲུབ་ཡོད་པའི་མངོན་རྟགས་འབྱུང་གྲུབ་པ་ལས་ ཐོག་མའི་འཁྲུན་ཆོད་དེ་ ཧྲིལ་བུ་བསྒྱུར་བཅོས་མཛད་དེ་ འཁྲུན་ཆོད་གནང་ནི།

༧༽	འཁྲུན་ཆོད།
༧.༡	གོང་གསལ་བསྐྱར་ཞིབ་ཀྱི་བཅུད་དོན་ལྟར་ མཐོ་གཏུགས་པ་ ཡེ་ཤེས་སྒྲོལ་མ་གིས་ ས་དང་སྒྲིང་ཁྱིམ་གྱི་རིན་དངུལ་ ལྷག་ལུས་དངུལ་ཀྲམ་༡,༠༩༤,༨༣༣/-༼ས་ཡ་གཅིག་དང་དགུ་ཁྲི་བཞི་སྟོང་བརྒྱད་བརྒྱ་སུམ་ཅུ་སོ་གསུམ༽པོ་འདི་ཉིད་ འཁྲུན་ཆོད་གནང་བའི་ཉིནམ་ལས་འགོ་བཟུང་ དུས་ཡུན་ཟླ་ངོ་གཉིས་ཀྱི་ནང་འཁོད་ རྩོད་རྩ་ཨྱོན་ལྷ་མོ་ལུ་ ཚང་འགྲིགས་སྤྲོད་དགོས་པར་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་ཨང་༼ཐིམ་ཕུག་༢༡-༡༦༦༩༽ སྤྱི་ཚེས་༣༠.༡༢.༢༠༢༡ ཅན་མ་གནང་མི་དེ་ཉིད་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༡ ཁ༽ པའི་དགོངས་དོན་ལྟར་ ཧྲིལ་བུ་བསྒྱུར་བཅོས་མཛད་དེ་ འཁྲུན་ཆོད་གྲུབ། 
༧.༢	གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༩༦.༥ པ་དང་༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་གྱི་ནང་འཁོད་ མཐོ་གཏུགས་ཞུ་ནིའི་གོ་སྐབས་གནང་སྟེ་ འཁྲུན་ཆོད་གྲུབ། 

བཀའ་རྒྱ། 
ཁྲིམས་ཀྱི་འདུན་ས་ལས་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༩༦ པའི་དགོངས་དོན་ལྟར་ བཀའ་གྲོས་རིམ་པར་མཛད་དེ་འཁྲུན་ཆོད་གནང་གྲུབ་པ་ལས་ འཁྲུན་ཆོད་དེ་དང་འཁྲིལ་བའི་བཀའ་གྲུབ་མ་བཏུབ་པའི་རིམ་པ་ རྩ་ཕན་སུ་ཞིག་གི་ ཁོངས་ལས་འཐོན་རུང་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༡༠༤/༡༠༧ པའི་དགོངས་དོན་ལྟར་ ཁྱད་གསོད་ཀྱི་ཉེས་ཁྲིམས་སྨིན་ཆོག་པ་བཅས་ གནམ་ལོ་ཆུ་ཕོ་སྟག་ལོ་ ཟླ་གསུམ་པའི་ཚེས་བཅུ་གཅིག་ལུའམ་ སྤྱི་ཚེས་༡༢.༥.༢༠༢༢ ལུ་དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ། 

